
					এই পাতাটির মুদ্রণ সংশোধন করা প্রয়োজন। 
जांश्ङिj Q>○
আছে বলিয়াই আমরা অন্তকে গালি দিই। আমরা কেবলই কাদিয়া বলিতেছি, “আমাদিগকে দিতেছে না, বিধাতা আমাদের কানে ধরিয়া বলিতেছেন, তোমরা লইতেছ না। আমরা একত্র হুইব না, চেষ্টা করিব না, ত্যাগ করিব না, কষ্ট সহিব না, কেবলই চাহিব এবং পাইব, কোনো জাতির এতবড়ো সর্বনেশে প্রশ্রয়ের দৃষ্টাস্ত জগৎসংসারের ইতিহাসে তো আজ পর্যন্ত দেখা যায় নাই। তবু কেবল আমাদেরই জন্ত বিশ্ববিধাতার একটি বিশেষ বিধির অপেক্ষায় আকাশে চাহিয়া বসিয়া আছি— সে-বিধি আমাদের দেশে কবে চলিবে জানি না, কিন্তু বিনাশ তো সবুর করিবে না। সবুর করেও নাই ; অনশন, মহামারী, অপমান, গৃহবিচ্ছেদ চারিদিকে জাগিষা উঠিয়াছে। রুদ্রদেব বজ্ৰহাতে আমাদের অনেককালের পাপের হিসাব লইতে আসিয়াছেন ;–খবরের কাগজে মিথ্যা লিখিতে পারি, সভাস্থলে মিথ্যা বলিতে পারি, রাজার চোখে ধুলা দিতে পারি, এমন কি, নিজেকে ফাকি দেওয়াও সহজ, কিন্তু তাহাকে তো ভুল বুঝাইতে পারিলাম না । যাহার উপরেই দোষারোপ করি না কেন, রাজাই হ’ক বা আর যেই হ’ক, মরিতেছি তো আমরাই। মাথা তো আমাদেরই হেঁট হইতেছে, এবং পেটের ভাত তো আমাদেরই গেল। পরের কতব্যের ক্রটি অন্বেষণ করিয়া আমাদের শ্মশানের চিতা তো নিবিল না !
আরামের দিনে নানাপ্রকার ফাকি চলে, কিন্তু মৃত্যুসহচর বিধাতা যখন স্বয়ং ঘারে আসিয়া দাড়াইয়াছেন, তখন আজ আর মিথ্যা দিয়া হিসাবপূরণ হইবে না। এখন আমাদের কঠোর সত্যের দিন আসিয়াছে। আজ আমরা যে-কোনো কাজকেই গ্রহণ করি না কেন, সকলে মিলিয়া সে-কাজকে সত্য করিয়া তুলিতে হইবে। দেশের যে-কোনো যথার্থ মঙ্গল-অনুষ্ঠানকে আমরা উপবাসী করিয়া ফিরাইব, সে-ই আমাদের পৃথিবীর মধ্যে মাথা তুলিবার ও বাচিয়া থাকিবার অধিকার কিছু-না-কিছু কাড়িয়া লইয়া চলিয়া যাইবে । ছোটো হউক বড়ো হউক, নিজের হাতে দেশের যে-কোনো কাজকে সত্য করিয়া প্রতিষ্ঠিত করিতে পারিব, সেই কাজই রুত্রের দরবারে আমাদের উকিল হইয়া দাড়াইবে, সেই আমাদের রক্ষার উপায় হইবে।
কেবল সংকল্পের তালিকা বাড়াইয়া চলিলে কোনো লাভ নাই, কিন্তু যেমন করিয়া হউক, দেশের যথার্থ স্বকীয় একটি একটি কাজকে সফল করিয়া তুলিতেই হইবে। সে কেবল সেই একটি বিশেষ কার্ধের ফললাভ করিবার জন্ত নহে – সকল কার্ধোই ফললাভের অধিকার পাইবার জন্ত । কারণ, সফলতাই সফলতার ভিত্তি । একটাতে কৃতকার্ধ হইলেই অন্তটাতে কৃতকাৰ হইবার দাবি পাকা হইতে থাকে— এই কথা মনে রাখিয়া দেশের কাজগুলিকে সফল করিবার দায় আমাদের প্রত্যেককে

		 এই পাতা শেষ সম্পাদিত হয়েছে ১৫:১০টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

